
потребителями и, что самое существенное, к невозможности конкурировать за 

сокращение транзакционных издержек. 

Jizzax viloyatida yirik infratuzilma loyihalarini amalga oshirish, zamonaviy 

yuqori texnologiyali ishlab chiqarish obyektlarini barpo etish maqsadida iqtisodiyotni 

jadal rivojlantirish, chet el investitsiyalarini faol jalb qilish borasida keng ko‘lamli 

ishlar amalga oshirilmoqda. Sababi oddiy, investitsiyasiz iqtisodiyot rivojlanmaydi. 

Chunki zamonaviy dunyoda sarmoyalar iqtisodiyotning haqiqiy drayveriga 

aylanmoqda. Prezidentimizning investitsiya mavzusiga tez-tez murojaat qilishi ham 

bejiz emas. Xususan, Davlatimiz rahbarining Oliy Majlis va O‘zbekiston xalqiga 

Murojaatnomasida oltinchi yo‘nalish sifatida iqtisodiyotga mahalliy va xorijiy xususiy 

investitsiyalarni ko‘paytirish uchun sharoitlarni yanada yaxshilash xususida so‘z bordi. 

Jizzax viloyatida xorijiy investitsiyalarni yanada kengroq jalb qilish uchun barcha 

imkoniyatlar mavjud. Keyingi yillarda ushbu hududda korxonalarning yillik ishlab 

chiqarish quvvati ortishi hisobiga yangi ish o‘rinlari yaratilib, aholi bandligi 

ta’minlanmoqda. Shuningdek, to‘g‘ridan-to‘g‘ri xorijiy investitsiyalarni jalb qilish 

bilan birga, xorijiy hamkorlar bilan qo‘shma loyihalarni amalga oshirishga katta e’tibor 

qaratilyapti. 

Yevropa tiklanish va taraqqiyot banki bilan hamkorlikda tashkil etilgan, 

Oʻzbekiston Respublikasi Hukumati va investorlar oʻrtasida toʻgʻridan-toʻgʻri 

muloqotni taʼminlovchi Oʻzbekiston Respublikasi Prezidenti huzuridagi Xorijiy 

investorlar kengashining rolini alohida qayd etib oʻtish joiz. 

“Investitsiyalar va investitsiya faoliyati toʻgʻrisida”gi va “Maxsus iqtisodiy 

zonalar toʻgʻrisida”gi ikkita Qonun qabul qilingan boʻlib, bu avval qabul qilingan bir 

qator normativ-huquqiy hujjatlarni unifikatsiya qilish va Oʻzbekistonga investitsiya 

kiritish shartlarini sezilarli darajada yaxshilash imkonini berdi. 

“Investitsiyalar va investitsiya faoliyati toʻgʻrisida”gi qonunni samarali 

implementatsiya qilish maqsadida davlat hokimiyati organlari va investorlar oʻrtasida 

Investitsiyalar va tashqi savdo vazirligi, hokimliklar va xorijdagi diplomatik 

vakolatxonalar hamda tijorat banklari rahbarlari oʻrinbosarlaridan iborat 4 bosqichli 

oʻzaro hamkorlik mexanizmi muvaffaqiyatli tashkil etilgan boʻlib, bu investorlarning 

barcha soʻrovlariga tezkorlik bilan javob qaytarish va yangi tahrirdagi “Maxsus 

iqtisodiy zonalar toʻgʻrisida”gi Qonunda nazarda tutilgan chora-tadbirlarning amalga 

oshirilishi samaradorligini munosib tarzda nazorat qilish imkonini berdi. 

Bundan tashqari, mahalliy va xorijiy investorlarning faoliyati kafolatlari va 

huquqini himoya qilishning mavjud huquqiy vositalari bilan bir qatorda, davlat 

tomonidan tadbirkorlarning huquqi va qonuniy manfaatlarini himoya qilishning yangi 

mexanizmlarini joriy etish davom ettirilmoqda. Soʻnggi yillarda ushbu sohada 

kuzatilgan koʻplab ijobiy oʻzgarishlar qatorida davlatimiz rahbari tashabbusi bilan 

Oʻzbekiston Respublikasi Prezidenti huzurida Biznes-ombudsman institutlari hamda 

Bosh vazirning Tadbirkorlar murojaatlarini koʻrib chiqish qabulxonalarining tashkil 

etilganini alohida taʼkidlash mumkin. 

Xulosa qilish mumkinki, O‘zbekistonning xorijiy investitsiyalarni jalb qilishga 

qaratilgan siyosati butun Markaziy Osiyoga bo‘lgan qiziqishni oshirdi. Bu siyosat 

natijasida yo‘lga qo‘yilgan xalqaro Toshkent investitsiya forumi esa butun Markaziy 

Osiyo mintaqasi iqtisodiyotiga xorijiy investitsiya va zamonaviy texnologiyalarni jalb 

etish, mintaqa tadbirkorlari bilan xorijiy ishbilarmon doiralar o‘rtasida to‘g‘ridan-

to‘g‘ri aloqalarni yo‘lga qo‘yish uchun doimiy platformaga aylanmoqda. Chunki 

Markaziy Osiyo — yagona iqtisodiy makon va yagona investitsiya bozoridir. 

